
 

 

 

 

 

 

 

მე-20 საუკუნის დასაწყისში სერბეთი გვევლინება, როგორც საპარლამენტო მონარქია, 

რომელსაც მართავს ოცდაოთხი წლის მონარქი - ალექსანდერ ობრენოვიჩი. მისი 

პოლიტიკური ნიჭისა და ალღოს წყალობით მეფე ქვეყანას ავტოკრატულად 

მართავდა და ძალიან ხშირად ცვლიდა მთავრობის შემადგენლობას საკუთარი ნებით. 

გარდამტეხი მომენტი მის ცხოვრებაში, ისევე როგორც სერბეთის ისტორიაში, იყო 

მისი ქორწინება დრაგა მაშინთან, თორმეტი წლით უფროს ქვრივთან. მეფის დედის,  

დედოფალ ნატალიას ყოფილ მხევალთან. მიუხედავად იმისა, რომ წამყვანი 

პოლიტიკოსები და მოსახლეობის ფართო მასები შეძრწუნებული იყვნენ ამ ფაქტით, 

მეფე განაგრძობდა თვითნებურად ქცევას, როდესაც გამოაშკარავდა მეფის 

რომანტიკული ურთიერთობის ისტორია დედოფლის ცრუ ორსულობასთან ერთად, 

სწორედ მაშინ გადაწყდა ალექსანდერის ბედიც. 1903 წლის 29 მაისის ღამეს 

შეთქმულებმა, რომელთა შორისაც იყვნენ: გამოცდილი პოლიტიკოსები, უფროსი 

ოფიცრები, მოწინააღმდეგე  სამეფო გვარის - კარაჯანოვიჩების მხარდამჭერები, 

როგორც იდეოლოგიური ორგანიზატორები და უმცროსი ოფიცრები, როგორც 

აღმასრულებლები, ალყა შემოარტყეს სასამართლოს და სასტიკად გაანადგურეს მეფე 

და დედოფალი. იმის ნაცვლად, რომ ემიგრაციისთვის თავი შეეფარებინათ  

შეთქმულებმა სამეფო ტახტზე მოიხმეს სამოცი წლის პრინცი პეტრე I კარაჯანოვიჩი,  

სერბეთის პირველი აჯანყების ლიდერის კარაჯანოვ პეტროვიჩის შვილიშვილი და 

პრინცი ალექსანდრე კარაჯანოვიჩის ვაჟი. მეფედ კურთხევის ცერემონიალი 1904 

წლის სექტემბერში, ბელგრადის საკათედრო ტაძარში გაიმართა და მისი აქტიური 

მმართველობის პერიოდი, რომელიც დასრულდა 1912/13 წლების ბალკანეთის 

ომების დროს, ითვლება სერბეთში დემოკრატიისა და პარლამენტარიზმის 

განვითარების მწვერვალად. 

 სერბეთის გაძლიერებითა უკმაყოფილო იყო ავსტრია-უნგრეთი, რომელიც 

ასევე უსიამოვნოდ აღიქვამდა სერბეთის უდაოდ დიდ ზეგავლენას  სერბებისა და 

სამხრეთ სლავების პოზიციაზე მონარქიის ფარგლებში. ავსტრია-უნგრეთმა ორჯერ 

სცადა, ზეწოლით, საფრთხე შეექმნა სერბეთის სამეფოს აშკარა პროგრესისთვის. 

პირველად ე. წ. „ქვემეხის საკითხის“ მეშვეობით, როდესაც ავსტრია-უნგრეთი 

ცდილობდა სერბეთს დაკისრებოდა საგადასახადო ვალდებულება შკოდას ქარხნის 

საარტილერიო იარაღის  ქვემეხისათვის 1906 წელს და მეორედ ე.წ. „საბაჟო ანუ 



ღორის ომის“ გზით, როდესაც ავსტრია-უნგრეთი ცდილობდა აღეკვეთა სერბეთიდან 

პირუტყვის, ფრინველის და სასოფლო-სამეურნეო საქონლის ექსპორტი. თუმცა 

საბოლოოდ სერბეთი გამოვიდა სიტუაციიდან გამარჯვებული: მან შეძლო ეპოვნა 

ახალი საექსპორტო ბაზრები და კიდევ უფრო გააძლიერა ვაჭრობა. ბოლო თავდასხმა 

სერბეთსა და მის ეროვნულ ინტერესებზე უკავშირდებოდა ავსტრია-უნგრეთის მიერ 

ბოსნია და ჰერცეგოვინას 1908 წლის ოქტომბრის ანექსიას, რომელic  მის 

ოცდაათწლიან ოკუპაციას მოჰყვა. სახელმწიფოს ანექსიამ, რომელშიც 

მართლმადიდებელი სერბები შეადგენდნენ მოსახლეობის ნახევარზე მეტს, 

გამოიწვია ხალხის აღშფოთება, როგორც ბოსნია-ჰერცეგოვინაში, სადაც 

მართლმადიდებლები და მუსლიმები გაერთიანდნენ, ასევე სერბეთში, სადაც მოეწყო 

დიდი მიტინგები და დემონსტრაციები. თუმცა, რადგან დიდ სახელმწიფოებს 

რუსეთს, საფრანგეთსა და დიდ ბრიტანეთს არ სურდათ სერბეთის გამო ბრძოლა, 

სერბეთის მთავრობა იძულებული გახდა 1909 წლის მარტში გაეკეთებინა განცხადება, 

რომ ანექსია არ ახდენდა გავლენას მის ინტერესებზე და რომ ისინი თავიდან 

აიცილებდნენ ქმედებებს ავსტრია-უნგრეთის წინააღმდეგ მის ტერიტორიაზე. 

ამრიგად, „სერბულმა საკითხმა“ ევროპული ხასიათი შეიძინა და ეს კრიზისი 

ბალკანეთის ომებისა და პირველი მსოფლიო ომის შესავალი გახდა. 

 

 


